
1. Անհրաժեշտությունը
Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշման 1-ին կետով հաստատված՝ պետական և համայնքային սեփականություն հանդիսացող հողամասերի տրամադրման կարգում փոփոխությունը կատարվում է հաշվի առնելով այն հանգամանքը, որ «Հայաստանի Հանրապետություն» օրաթերթը 2023 թվականի հունիսի 1-ից դադարել է լույս տեսնել: Հետևաբար, փոփոխությունը առաջարկվում է, քանի որ աճուրդային կարգով հողամասերի օտարման և մրցույթային կարգով վարձակալության կամ կառուցապատման իրավունքի տրամադրման մասին հայտարարությունները պարտադիր հրապարակվում էին «Հայաստանի Հանրապետություն» օրաթերթում:
2. Ընթացիկ իրավիճակը և խնդիրներ
Աճուրդային կարգով հողամասերի օտարման և մրցույթային կարգով վարձակալության կամ կառուցապատման իրավունքի տրամադրման մասին հայտարարությունները «Հայաստանի Հանրապետության» օրաթերթում հրապարակելու պարտադիր լինելու հանգամանքը և, միաժամանակ, օրաթերթի գործունեության դադարման փաստը՝ ուղղակիորեն խոչընդոտում են վերոնշյալ գործընթացի կազմակերպմանն ու իրականացմանը: 
Մյուս կողմից, «Հրապարակային սակարկությունների մասին» ՀՀ օրենքի Գլուխ 2-ի  5-րդ հոդվածի 2-րդ ենթակետը սահմանում է, որ աճուրդների մասին հրապարակային ծանուցումը հրապարակվում է «զանգվածային լրատվության միջոցով»:  
Ուստի, ելնելով վերոգրյալից, անհրաժեշտ է իրականացնել նշված փոփոխությունը:
3. Տվյալ բնագավառում իրականացվող քաղաքականությունը
Օրաթերթում հայտարարությունների հրապարակման պարտադիր լինելու    հանգամանքի հանմամբ կօժանդակենք աճուրդային կարգով հողամասերի օտարման և մրցույթային կարգով վարձակալության կամ կառուցապատման իրավունքի տրամադրման գործընթացի անխափան ու արդյունավետ կատարման իրականացմանը: 

4. Կարգավորման նպատակը և բնույթը
ՀՀ կառավարության որոշման նախագծի ընդունումը հնարավորություն կընձեռնի աճուրդային կարգով հողամասերի օտարման և մրցույթային կարգով վարձակալության կամ կառուցապատման իրավունքի տրամադրման գործընթացի անխափան ու արդյունավետ կատարման իրականացմանը:

5. Նախագծի մշակման գործնթացում ներգրավված ինստիտուտները և անձիք
ՀՀ կառավարություն:

6. «Հայաստանի Հանրապետության կառավարության 2001 թվականի ապրիլի 12-ի N286-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումից հետո այլ իրավական ակտերում փոփոխություններ կատարելու մասին։
«Հայաստանի Հանրապետության կառավարության 2001 թվականի ապրիլի 12-ի N286-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփություններ կատարելու անհրաժեշտություն չի առաջացնում։

7. Տեղեկանք ծախսերի և եկամուտների մասին
«Հայաստանի Հանրապետության կառավարության 2001 թվականի ապրիլի 12-ի N286-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում։

8. Կապը ռազմավարական փաստաթղթերի հետ
